
Örebro

Uprava groblja

Informacije u vezi sa spomen-grobljem za plodove/djecu na muslimanskom dijelu groblja 

Norra kyrkogården, Örebro

Informacije o spomen-groblju za plodove/djecu

Spomen-groblje je groblje gdje se nalaze grobovi bez prava na grob (zajedničko grobno područje). To u praksi znači da na sam grob nije dozvoljeno staviti nadgrobni spomenik ili ukras već je napravljeno zajedničko mjesto za ukrase. U ovom slučaju se ono nalazi u blizini brdašceta koje smo podigli u južnom dijelu groblja “Islamiska B”. Na brdašcetu će se moći sjediti i postojaće i mogućnost za ukrašavanje  cvijećem i svijećama. Napravićemo i zajednički prostor za sađenje cvijeća.

Na spomen-groblju se mogu sahraniti plodovi i djeca u sanducima čija dužina ne prelazi 90 cm.

Zakon pravi razliku između ploda i djeteta

Da bi se smrtni slučaj zakonski mogao pravilno zavesti, vrlo je važno da znamo koliko je plod ili dijete bilo staro. U zavisnosti od toga da li se radi o plodu ili djetetu koje je napunilo 22 sedmice trudnoće, pravi se razlika između ploda i djeteta. Dakle, nakon 22. sedmice trudnoće po zakonu se radi o djetetu.

Prijavu treba popuniti i saglasnost treba dati da biste potvrdili da ste razumjeli i primili informacije bez obzira da li imate namjeru da prisustvujete samom pokopu ili ne. Izuzetak se pravi kada osoblje na groblju plod anonimno preuzima i sahranjuje na spomen-groblju bez prisustva članova porodice.

Pomenuta prijava treba da sadrži sljedeće podatke:

1. Ime i lični podaci majke/djeteta

2. Starost ploda/djeteta u sedmicama (taj podatak stoji u priloženoj ljekarskoj potvrdi o smrti)

3. Vrijeme za obavljanje sahrane (termin treba rezervisati kod Uprave groblja)

4. Saglasnost na kojoj stoji da roditelji razumiju šta sahrana podrazumjeva kada se radi o vrsti groba nad kojim se ne smije dizati nadgrobni spomenik ili postavljati ukras. Saglasnost se daje na posebnom prilogu dokumentaciji.

Popunjenu prijavu, saglasnost i kopiju ljekarske potvrde o smrti treba predati Upravi groblja prije iskopavanja groba. Procedure u vezi sa prijavom, saglasnošću i rezervisanjem termina najjednostavnije je organizovati preko pogrebnog ureda. Ako međutim neko od članova porodice to sam želi da uradi, postoji naravno i ta mogućnost. Važno je nabaviti kopiju ljekarske potvrde o smrti prije nego što se obratite Upravi groblja. U vezi sa samom predajom sanduka sa posmrtnim ostacima postoji posebna procedura.

Formular pod imenom Prijava sahrane ploda na spomen-groblju za plodove/djecu za muslimanske vjeroispovjednike (Anmälan gravsättning av foster i foster/barngravlunden för muslimska trosbekännare) ili Prijavu (Anmälan) možete naći u lokalnim pogrebnim uredima, kod Uprave groblja u Örebrou, a može je preuzeti i sa našeg sajta www.orebrokyrkogardsforvaltning.se

Obratite pažnju da postoje dva formulara, jedan za plod i jedan za dijete.

Ako ne želite da prisustvujete sahrani ploda 

Ako ne želite da prisustvujete sahrani, plod će biti pohranjen u mali sanduk koji će Odjeljenje za patologiju na USÖ obilježiti tekstom “Muslimanski pogrebni postupak”. Taj mali sanduk će zatim biti predat osoblju groblja Norra kyrkogården koje će ga sahraniti na gore pomenutom spomen-groblju za plodove/djecu.

Torleif Örn

Upravnik groblja

